
						El Vikifontaro

					

					


					
					
					Ĉi tiu paĝo ne estas provlegita

Mortan dormon dum la tago

Dormas vi en ĉerk’ marmora,

Sed meznokte vin ekvekas

Viposonoj, — hejse, hola!



Kaj vi sekvas la ĉasaron

Kun Diano kaj Abunde,

Kun la gajaj ĉaskunuloj,

Malŝatantaj krucon, zorgon!



Kia bela societo!

Mi volonte kun vi ĉasus

Tra arbaroj. Viaflanke

Ho, Herodjas, rajdus mi!



Ĉar vin amas mi plej multe!

Multe pli ol la grekinojn,

Pli ol nordan la feinon

Vin mi amas, hebrein’!



Jes, mi amas vin. Mi sentas

Tion je la kor’ tremanta.

Amu min, ho amatino,

Vi, Herodjas, hebrein’!



Amu min, ho amatino,

Kaj la kapon ĵetu for

Kun la plado! Vi ekĝuu

Nun manĝaĵon pli bongustan!



Ĝusta kavaliro estas

Mi por vi! Min ne ĉagrenas,

Ke vi mortis kondamnite, —

Mi ne havas antaŭjuĝojn —

